
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪
কবিতাকুসুমাঞ্জলি।




বৃদ্ধ।





স্থবির! কি ভাব বলি, তোমার সুখের শশী,
একেবারে অস্ত গেল, আর দেখা পাবে না,

সুখোপায় যত ছিল, ক্রমে সব পলাইল,
তথাচ বিষয়-ভোগলালসা কি যাবে না?

কোথা গেল শ্যামকেশ, কোথা বা মোহনবেশ,
একে একে হল শেষ, অনুরোধে রবে না,

যৌবনের গত সুখ, মনে করি কর দুখ,
মাথা কুটে মর যদি, তবু তাহা হবে না,

অন্যের যৌবনধনে, দেখে দুখ কর মনে,
হতাশ হইয়া ভাব, আর তাহা হবে না,

বয়স হতেছে যত, বাড়িছে বাসনা তত,
জান না কি এসংসারে, চিরদিন রবে না,

ধবল হইল কেশ, কুব্জ তব পৃষ্ঠদেশ,
ভেঙ্গে গেছে কটিদেশ, আর সোজা হয় না,

কপালে ত্রিবলী মালা, বদনে ঝরিছে লালা,
কম্পমান কলেবর, ক্ষণ স্থির রয় না।

বিগলিত দন্ত সব, প্রভাহীন নেত্র তব
দুর্ব্বল হয়েছে পদ চলিবারে চায় না,

